
[I-Qorti,

George Bonnici u John
Bonnici ghan-nom u in

rapprezentanza tad-ditta
Middle Sea Insurance
Company Limited kif

surrogata  fid-drittijiet  tal-
assikurat tieghu John’s
Garage Limited u b’digriet tal-
4 ta’ Lulju 2000 il-kliem
“Company Limited” gew
sostitwiti bil-kliem “p.l.c.”

VS

Emanuel Farrugia

Rat l-awviz ipprezentat mill-atturi fl-4 ta’ Dicembru 1998 fejn

talbu lil din il-Qorti li tiddikjara lill-konvenut responsabbli ghad-

danni kollha sofferti mill-atturi nomine bhala konsegwenza tal-

incident tat-traffiku li gara bejn l-istess konvenut u Richard

Lopez s-sewwieq tal-vettura numru LAK 045 u li sehh fl-20
t'April 1997 fil-limiti ta’ San Giljan waqt li I-konvenut kien ged
isuq il-vettura HAH 617 b’'mod traskurat u b’nuqgas ta’

osservanza tar-regolamenti tat-traffiku.

Tillikwida d-danni sofferti mill-attur George Bonnici nomine fl-
ammont ta’ seba mija u erbatax-il lira Maltin u hamsa u erbghin
centezmi (Lm714.45c) jew ammonti ohra verjuri okkorrendo bl-

opra ta’ periti nominandi.

Tikkundanna lill-konvenut ihallas lill-attur dik is-somma i tigi

hekk likwidata.

Bl-ispejjez komprizi dawk tal-ittra ufficjali tas-17 ta’ Frar 1997
kontra |-konvenut li gie ngunt ghas-subizzjoni u bl-imghaxijiet
legali mid-data tan-notifika ta’ dan I-avviz kif ukoll bl-ispejjez ta’
ittra ufficjali indirizzata lill-assikurazzjoni tal-konvenut u

pprezentat kontestwalment ma’ l-awviz.

Rat in-nota ta’ I-eccezzjonijiet tal-konvenut fejn eccepixxa:-

1. llli t-talbiet tal-atturi huma nfondati fil-fatt u fid-dritt u
ghandhom jigu michuda bl-ispejjez kontra taghhom, billi I-
kollizzjoni in kwistjoni ma saritx tort tal-eccipjenti, izda b’tort
tas-sewwieq tal-karozza tal-assigurat tas-socjeta’ attrici u
cioe’ Richard Lopez kif jigi pruvat waqt it-trattazzjoni tal-
kawza u ghalhekk l|-eccipjenti ma hux responsabbli ghall-

ebda hlas ta’ danni.

2. Salvi eccezzjonijiet ohra.

Semghet ix-xhieda bil-gurament.

Rat |-atti u d-dokumenti kollha tal-kawza.

Ikkunsidrat:

lli din il-kawza tirrigwarda ncident tat-traffiku illi gara fl-20 ta’
April 1997 ghal habta tal-hamsa neqgsin kwart ta’ filghodu
(4.45a.m.) go St George’s Road, St Julians. Dana l-incident
kellu r-riperkussjonijiet serji peress li wiehed mill-persuni nvoluti
ttiehed l-isptar wara li allegatament gie aggredit mill-konvenut.

Konsegwenza ta’ dan saret I-inkjesta magisterjali.

Minn nahha I-ohra, kien hemm involut Richard Lopez ta’
nazzjonalita’ Ingliza li kien ged isuq il-mini van LAK 045 tal-
ghamla Toyota u mieghu kien hemm turisti ohrajn Inglizi Stuart
Philpott, Terry Ward, John Mark Macdona, Brian Hayes, Ronald

Lewis Fellla.

L-incident beda flI-20 ta’ April 1997 kmieni filghodu meta dawn it-
turisti Inglizi kienu gieghdin mixjin go Spinola Road fid-direzzjoni
tal-pjazza ta’ Spinola. Waqt |i kienu hekk mixjin ghaddiet
karozza Alfa Romeo HAH 617 b’velocita’ gawwija mill-gemb
taghhom. Dawna ma tawx kaz partikolari izda din [-Alfa
mbaghad waqgfet fnofs it-triq, double parked u imblukkat il-
karozzi. Id-driver ta’ din il-karozza li kien il-konvenut hareg

minnha u mar ikellem lil xi hadd in-nahha I-ohra tat-trig.

Hawnhekk dawn I-inglizi bdew jigbdulu I-attenzjoni sabiex inehhi
din il-karozza minn nofs sabiex huma jkunu jistghu jghaddu.
Kien mill-ewwel illi I-konvenut beda juri attitudni aggressiva, tant
li huwa beda jheddidhom u jghidilhom li jekk riedu setghu jsuqu
I-karozza huma. Minn hawn u minn hemm I-Inglizi daru ma’ din
il-karozza, rikbu fil-minivan taghhom u bdew isuqu biex jinzlu |-
isfel fid-direzzjoni tal-pjazza ta’ Spinola. ll-konvenut dahal fil-
karozza tieghu u beda jsug warajhom. Dak il-hin inzerta li kien
hemm hafna traffiku u ma kienetx facli ghal karozzi i
Jimmanuvraw Kif iridu. Meta waslu hdejn it-traffic lights hdejn il-
garage ta’ Wembley, it-Toyota wagfet il-ghaliex id-dawl kien ged
juri ahmar u |-karozza tal-konvenut baqghet diehla fug in-nahha
ta’ wara tat-Toyota. Kien hawnhekk li I-konvenut ta |-ewwel

daqqga lil dan il-mini van.

Skond wiehed mix-xhieda illi xehdu fdin il-kawza, Ronald Lewis
Feilla il-konvenut ta mill-ingas erba (4) daqgiet lit-Toyota illi kien
riekeb fiha. L-inglizi li kienu fil-van kellhom gatgha kbira fughom
u hin minnhom raw lil Alfa tieqaf in-nahha I-ohra tat-triq, bin-
nahha ta’ wara gol-hajt. Is-sewwieq, il-konvenut hareg b’rabja
kbira minn din |-Alfa u beda jaghmel ghal Lopez illi kien ged isuq
it-Toyota. Dana aggredih b’mod vjolenti hafna tant illi gie allegat
illi ntuzat arma illi taqta u bil-ponta. Lopez spicca b’xi sfregi u
kellu jittiehed I-isptar fejn sarulu xi punti. Sussegwentement il-
konvenut tressaq il-Qorti biex iwiegeb ghal xi akkuzi kriminali in

konnessjoni ma’ dan l-incident.

Fil-kors ta’ din il-kawza gie esibit ukoll I-isketch li pprepara s-

surgent Mario Tonna a fol 14 tal-process. Dan I-isketch juri t-

Toyota LAK 045 misjug minn Lopez li kien migbud lejn il-lemin
ghal go Ross Street, waqgt illi I-karozza tal-konvenut tidher

mahbuta fil-hajt fug in-nahha I-ohra tat-triq.

ll-konvenut jaghti versjoni ta’ dan I-incident kompletament
differenti minn dak moghtija minn Lopez u shabu. Jammetti illi
hin minnhom kien gieghed double parked u li vera halla I-bieba
tal-karozza miftuha. Ra xi nies iduru maghha. Mar ghas-
sodisfazzjon u hemmhekk kien hemm incident. Dawn in-nies
rikbu fToyota illi kienet quddiemu u dawna bagghu mixjin wara
xulxin sakemm wasslu hdejn it-traffic lights tal-Wembley
Garage. Hemmhekk waqgfu wara xulxin u d-dawl kien ahmar. Il-
konvenut beda jinnota li I-persuni li kien hemm f'dan il-mini van
bdew jaghmlu hafna mossi, u jippuntaw subajghom lejh.
Hawnhekk beda wkoll jirrabja izda baqga fejn kien. Meta d-dawl
xeghel ahdar it-Toyota ma ccaglagx u I-konvenut beda jdoqq il-
horn, id-dawl reggha dar ahmar u bagghu wara xulxin. Meta
mbaghad reggha xaghal id-dawl ahdar il-konvenut beda jdoqq il-
horn ripetutament biex it-Toyota tibda ticcaglag. Bejniethom kien
hemm biss xi pied. Kien hawnhekk illi fdagga wahda t-Toyota
bdiet tirriversja u kompliet timbotta lill-konvenut sakemm spicca
mal-hajt kif jidher fl-isketch. Kien hawnhekk imbaghad li hu
b’rabja kbira hareg minn gol-karozza tieghu u mar aggredixxa
lid-driver tat-Toyota, u sar l-incident |i sussegwentement id-
driver Lopez spicca l-isptar. Innega li wza xi arma li tagta u bil-

ponta.

lI-Qorti abbinat din ix-xhieda ma’ l-isketch li hemm esibit fdawn

[-atti u ssib illi dawna ma jistghux jagblu. L-ewwel nett minn



Avv Nru: 2347/98mm

imkien fl-isketch ma juri li I-karozzi kienu wara xulxin kif gal il-
konvenut. It-tyre marks tat-Toyota jibdew minn nahha tax-xellug
fposizzjoni regolari fejn suppost kienet, mentri t-tyre marks tal-
karozza tal-konvenut jibdew fuq il-lemin fejn mhux suppost
kienet. L-inglizi galu li I-konvenut gie minn nahha tal-lemin u
tahhom |-ewwel dagga fuq il-mudguard ta’ wara tal-lemin u kien
hawn hekk illi I-konvenut b’rabja kbira beda jahbat

volontarjament mat-Toyota minn nahha tal-lemin taghha.

Dana jikkombaci bis-shieh ma’ I-isketch illi hemm esibit fejn il-

karozza tal-konvenut ukoll tidher fuqg in-nahha tal-lemin.

Lopez ighid li hin minnhom ipprova jevita lill-konvenut billi jigbed
lejn il-lemin ghal go Ross Street halli I-konvenut ikun jista
jghaddi minn fuq ix-xellug tieghu. It-Toyota ukoll tidher fdik il-
posizzjoni, lejn il-lemin fil-bidu ta’ Ross Street, kif xehed Lopez,
pero’ I-Alfa wkoll tidher fuq in-nahha tal-lemin u bit-tyre marks illi
jibdew fuqg in-nahha ta’ wara tat-Toyota, fejn allura tikkorroba
bis-shih il-versjoni moghotija minn Lopez u l-passiggieri illi kien

hemm mieghu.

lI-Qorti hija sodisfatta li I-konvenut mhuwiex ged ighid is-sewwa.
Qed jaghti I-versjoni li jagbillu biex jipprova jehles mir-
responsabbilta’. Meta |-Qorti stagsietu direttament kif setgha
jispjega dak illi xehed mal-isketch illi hemm esibit, il-konvenut
irrisponda biss illi huwa ma jafx min ghamel dak I-isketch.
Naturalment il-Qorti m’ghandha |-ebda raguni ghaliex ghandha
tiddubita I-isketch illi pprepara s-Surgent Tonna. Dana mar fuq

il-post u setgha jara I-karozzi kif kienu. Ra dawn it-tyre marks u

kif xehed hu stess ra wkoll I-ilma tar-radiator tal-Alfa wara illi
dana gie mifqugh bid-daqgiet illi beda jaghti lit-Toyota. ll-Qorti
hija konvinta illi dan huwa kaz tipiku ta’ road rage fl-aghar
estremi tieghu, fejn il-konvenut haseb illi setgha jiddetta I-
kondizzjonijiet tas-sewqan kif irid hu u meta jrid hu. Ma hemmx
dubbju li dak il-hin kien hemm hafna traffiku fit-triq, b’nies sejrin
lura d-darhom taghhom wara xi lejl ta’ divertiment go Paceville.
Ghalhekk kien jinkombi fuqu aktar prudenza biex josserva r-
regolamenti tat-traffiku u mill-bidu nett wera I-mod arroganti u
aggressiv tieghu meta pogga |-vettura tieghu double parked u
ostakola I-perkors liberu ta’ vetturi ohra gejjin minn warajh. Ma
tantx kien jidher li jimpurtah wisq, peress illi gabad u hareg mill-
karozza, halla |-bieba miftuha u mar jitkellem ma’ nies ohra li
kien hemm in-nahha |-ohra tat-triq. Din hija tipika ta’ bniedem i
ma jimpurtahx minn xhiex jahseb haddiehor. Ma jimpurtahx li
kien ged jaghmel ostakolu ghal nies ohra. Ma jimpurtahx li kien
ta’ dwejjaq ghal nies ohra peress illi kellhom jogghodu jistennew
il-kumdita’ tieghu sakemm dan ghogbu jmur lura u jkompli jsuq,
u mbaghad jippretendi illi haddiehor ma jurix certa rabja ghal din
l-arroganza mhux gustifikata tieghu. Ma hemmx dubbju illi I-
konvenut ghandu jahti unikament u esklussivament ghal dan I-
incident u ghandu jerfa r-responsabbilta’ tad-danni kollha i

huwa kkawza fil-karozza tal-konvenuti.

Ghal dawn il-motivi,

II-Qorti taqta’ u tiddeciedi illi tilga’ t-talba ta’ I-atturi u filwaqt illi

tiddikjara I-konvenut unikament responsabbli ghall-incident illi

gara fl-20 t'‘April 1997 fi Spinola Road, St Julians bejn il-vettura



Avv Nru: 2347/98mm

LAK 045 misjuga minn Richard Lopez u I-karozza tal-konvenut
HAH 617 meta b’nuggas ta’ hsieb, traskuragni u b’nuqqas ta’
osservanza tar-regolamenti tat-traffiku ikkawza d-danni lill-

vettura proprjeta’ tal-atturi.

Tillikwida d-danni sofferti mill-atturi fl-ammont ta’ seba mija u
erbatax-il lira Maltin u hamsa u erbghin centezmi (Lm714.45c)
u tikkundanna lill-konvenut li jhallas dan I-ammont hekk likwidat.
Bl-ispejjez u interessi legali mid-data tan-notifika ta’ dan I-avviz

kontra I-konvenut.

Anthony Zammit
Dep Reg



